
ИННОВАЦИОН ПЕДАГОГИКА АСОСИДА АМАЛИЙ МЕХАНИКА ФАНИНИ 
ЎҚИТИШ САМАРАДОРЛИГИНИ ОШИРИШ

Шохида Абдурахмонова
Тошкент ирригация ва қишлоқ 

хўжалигини механизациялаш 
муҳандислари институти ассистенти

E-mail: abdurahmonovashohida3@gmail.ru 
Телефон: (90) 979-29-57

Аннотация. Мақолада инновацион педагогика, инновацион ёндашув асосида амалий 
механика фанини ўқитишнинг мазмун-моҳияти ва самарадорлиги каби масалалар очиб 
берилган.

Калит сўзлар: ноанъанавий таълим, амалий механика, инновацион педагогика, 
конструкцион материаллар, механика.

Фан ва техника, технологиялар ютуқларини ўқув жараёнига тадбиқи, “Кадрлар тайёр-
лаш миллий дастури”нинг асосий талабларидан биридир.

Анъанавий таълим тизимида дарснинг сифати ўқитувчининг тажрибасига, ёритилаётган 
мавзуга масъулият билан ёндашишига, унинг мазмуни, моҳиятини етказишга  қаратилган 
маҳорати билан белгиланади.Ўқитувчи мавзуни ёритиш учун муҳим бўлган назария билан 
асосланганлиги, фикрларни мантиқан боғланганлигини тушунтириш маҳорати, тингловчи-
га етказа билиш қобилияти орқали маълум мақсадга эришади.

Ноанъанавий таълим тизимида эса инновацион педагогик технологияларидан ўқув жа-
раёнида фойдаланиш ўқитувчининг кафолатланган самарали натижага эришишга олиб ке-
лади. Фан ўқитувчиси ҳар бир мавзу бўйича технологик модел ва технология ҳаритани 
ишлаб чиқади. Технологик моделда машғулот мавзуси, ажратилган соат, талабалар сони, 
ўқув машғулотининг шакли, машғулот режаси, ўқув машғулотининг мақсади, педаго-
гик вазифалар, ўқув фаолиятининг натижалари, таълим усуллари, таълим воситалари, 
ўқитиш шакллари, ўқитиш шарт-шароити, мониторинг ва бахолаш киритилса технологик 
ҳаритада ўқитувчи ва талабаларнинг фаолиятлари мазмуни дақиқаларга ажратилиб, жад-
вал кўринишида ёзиб чиқилади. Натижада таълимнинг муҳим тамойилларидан тизимли-
лик, кўргазмалилик, илмийлик ва ўзаро боғлиқлик таъминланади

Таълим жараёнига шиддат билан кириб келаётган инновацион технологиялар имкони-
ятларидан фойдаланиш ва педагогик технология усулларини такомиллаштириш мақсадга 
мувофиқ ҳисобланади.

Мамлакатимиз ривожланишининг муҳим шарти замонавий иқтисодиёт, фан, мадани-
ят, техника, технология ривожи асосида кадрлар тайёрлашнинг такомиллашган тизимини 
яратишдан иборат.

«Кадрлар тайёрлаш миллий дастури»ни амалга оширишда узлуксиз таълим тизимининг 
тузилмаси ва мазмунини замонавий илмий фикрлар ютуқлари ва ижтимоий тажрибага 
таянган ҳолда туб ислоҳотлари кўзда тутилган. Бунинг учун, аввало, узлуксиз таълим ти-
зимининг барча шаклдаги таълим муассасаларида таълим жараёни сифатини таъминловчи 
илғор илмий-методик жиҳатдан асосланган услубларни амалда қўллаш лозим.

Педагоглар мутахассислик бўйича мавжуд билимларидан ташқари ўқув жараёнига қадам 
қўяр эканлар, педагогик ва психологик билимлар, технология ва ўқитиш методикаларига 
доир зарур педагогик билимларни эгаллаган бўлишлари керак.

Умуминженерлик фанларидан бири бўлган «Амалий механика» фанини олий техник 
таълим муассасаларида механика мутахассислиги бўлмаган таълим йўналишларининг ик-
кинчи курс талабалари ўқийдилар. Механик бўлмаганларга қуйидаги мухандислик мута-
хасисликлари киради: электриклар, технологлар, ҳаёт хавфсизлигини таъминловчи мута-
хасисликлар, радионавигация қурилмалари ва бошқалар. Унинг фаолият зонаси ҳар хил 
бўлиши мумкин: тоғдаги ишлар, кимёвий ишлаб чиқариш, текстил ва енгил саноат, по-
лиграфия, қишлоқ хўжалиги, авиация, автомобил ва темир йўл транспорти ва бошқалар. 
Бу соҳадаги мутахассислар қаерда ишламасин, улар техника, технологиялар ва машиналар 
билан ишлайдилар.

«Амалий механика» курсида озиқ-овқат, кимё, нефт ва газни қайта ишлаш, ёғочсозлик 
саноат корхоналари технологик жараён тизимларидаги ускуна ва жиҳозларнинг ишлаш ша-
роитини таҳлилига асосланган ҳолда уларни ташкил этувчи деталларни мустаҳкамликка, 
чидамлиликка, бикрликка ва устиворликка ҳисоблаш асослари ўрганилади. Шунингдек 
машина, механизмларини лойиҳалашда баъзи бир масалаларни ечишда компьютер техни-
касидан фойдаланишни биладиган бўлади.

Кейинги йилларда олий таълим муассасаларида янги йўналишлар очилиши туфайли 
технологик жараён тизими машина ва жиҳозларини самарали, ҳамда ишончли ишлашини 
таъминлайдиган мутахассисларига бўлган, ўсиб бораётган талаблардан ортда қолмасликка 
ҳаракат қилинмоқда. Технологик жараён тизими машина ва жиҳозларини самарали, ҳамда 
ишончли ишлашини таъминлашда, янги линияларни лойиҳалаш ва эскиларини реконструк-
ция қилишда керакли ҳисоб-китобларга асосланган ҳолда стандарт ва ностандарт ускуна 
жиҳозларини танлаш, уларга техник ҳизмат кўрсатадиган ҳодимларга эҳтиёж кўплигини эъ-
тиборга олиб, уларни замон талабларига мос ҳолда ўқитишга катта эътибор қаратилмоқда.

Амалий механика курси ниҳоясида фанни ўзлаштирган талабалар қуйидагиларни би-
лиши керак:

• Терминларни тушуниши, машина механизмлари, деталларининг функционал роли, 
ишлатилиши ва саноатда қўлланилишини;

• Амалий техник масалаларни ечишда механика қонунларини тадбиқ этиш; 
• Конструкцион материалларнинг механик хоссаларини тажриба йўли билан аниқлаш 

ва машина деталлари учун материал танлаш;
•Машина ва механизмларнинг конструкция элементларини моделлаштириш.
Уларда ҳосил бўладиган зўриқиш ва деформацияларни ҳисоблаш, шу конструкция эле-

ментининг ишга лаёқатлилигини(мустаҳкамлик, устуворлик ва бикрлигини) таъминлаш;
•Механизмларнинг структурасини, кинематик жуфт классификациясини таҳлил қилиш, 

ҳамда механизмларни оптимал лойиҳалаш тамойилларини ўрганади;
•Машина деталларини керакли ўлчамда тайёрлаш, уларни ўзаро алмаштириш ва маши-

насозликда стандартлаш асослари;
•Технологик машина ва ускуналар учун умумий бўлган детал, ҳамда узелларни, бирик-

маларни ҳисоблаш ва лойиҳалаш асосларини;
•Соҳа технологик машина ва ускуналарни ҳаракатга келтирувчи механик узаЎММларни 

танлаш, уларни таҳлил этиш, ҳисоблаш ва лойиҳалаш тамойилларини;
•Талаба ишлаб чиқарилаётган ва ишлатилаётган робот конструкциясини таҳлил қилиш; 

уларни кинематик ва динамик ҳисоблашни, ҳамда редукторларни ҳисоблаш ва лойиҳалашни 
малакаларига эга бўлиши керак.

•Редуктор деталларни ҳисоблаш; ҳаракат режимлари ва нотекисликларини таҳлил 
қилиш кўникмаларига эга бўлиши керак;

•Аудитория учун янгича педагогик ёндашув ва ўқитиш методларини маъносига етиши.
Кутилаётган натижага эришиши учун талабалар қуйидагиларга амал қилишлари керак:
 Дарсларга қатнашиш шарт, бу жуда муҳим.  Тингловчилар дарсга кела олмайдиган 

бўлса ўқитувчини телефон ёки e-mail орқали хабардор қилишга ҳаракат қилишлари ке-
рак. Бу курс кимёвий технология ўқув дастурида асосий фанлардан бири бўлиб муҳим 
аҳамиятга эгадир. Курс синовчи инженерлар ва назорат қилиш воситаларини шаклланти-
риш асосларини ўз ичига олган.

Ўқитувчи томонидан вақти-вақти билан эълон қилинмаган савол-жавоблар (текширишлар) 
ўтказилиши мумкин. Бу текширишлар агар талаба йўқ бўлса ўтказилмайди, лекин бир марта 
келмаслик ёки битта текширишдан олинган энг паст балл курс охирида ташлаб юборилади. 
Текширишлар ўтган сафарги, шу кунги материалларни қамраб олган бўлиб дарс давомида тур-
ли вақтларда ўтказилиши мумкин. Топшириқлар гуруҳ учун ёки индивидуал бўлиши мумкин.

